
ᑭᓲᒻᒪᑦ ᕿᓚᐅᑎ?  

ᕿᒥᕐᕈᓗᒋᑦ ᐱᖓᓱᑦ ᐊᔾᔨᙳᐊᑦ ᐊᓪᓕᕐᒦᑦᑐᑦ. ᓇᓕᐊᒃ 
ᑖᒃᑯᓇᙵᑦ ᐊᔾᔨᙳᐊᓂᑦ ᑕᑯᒃᓴᐅᑎᑦᑎᕙ ᕿᓚᐅᑎᒥᒃ?

ᑕᒪᓐᓇ ᓯᓚᐃᕐᕆᔭᐃᓇᓱᐊᑐᐃᓐᓇᖅᑐᖅ. ᑕᒪᐃᓐᓂ 
ᐊᔾᔨᙳᐊᑦ ᕿᓚᐅᑏᓐᓇᐅᕗᑦ! 

ᑕᑯᓚᐅᖅᓯᒪᔪᒃᓴᐅᔪᑎᑦ ᓈᓚᓪᓗᑎᓪᓗ ᕿᓚᐅᑎᓂᑦ 
ᐊᒥᓱᐊᖅᑎᖅ. ᑕᒪᐃᓐᓂᓕᒫᑲᓴᑦ ᐃᙱᒐᐃᑦ ᓈᓚᑉᐸᑦᑕᑎᑦ 
ᓈᓚᐅᑎᒃᑯᑦ ᐊᑐᓲᖑᔪᑦ ᕿᓚᐅᑎᒥᒃ. ᐃᓄᐃᑦ 
ᕿᓚᐅᔾᔭᖅᑎᓪᓗᒋᑦ ᑕᑯᓚᐅᖅᓯᒪᔭᒃᓴᕆᔭᓯ. ᓲᕐᓗᖃᐃ 
ᕿᓚᐅᑎᒥᒃ ᐊᑐᓚᐅᖅᓯᒪᔪᒃᓴᐅᔪᑎᑦ ᓇᒻᒥᓂᖅ.

ᕿᓚᐅᑎ ᖃᓄᖅ ᑕᐅᑦᑐᖃᖅᐸᑦ ᕿᓚᐅᑎᒥᒃ ᑕᐃᔭᒃᓴᕈᓲᖑᕙ? 
ᕿᓚᐅᑎ ᑭᓱᑐᐃᓐᓇᐅᕗᖅ ᐊᓇᐅᓕᒐᕈᓐᓇᖅᑕᐃᑦ 
ᐊᓇᐅᓕᒐᐅᑎᒧᑦ, ᐊᒡᒐᓄᑦ ᐊᓇᐅᓕᒐᕆᐊᖃᓲᖑᓪᓗᑎᑦ, 
ᐅᕝᕙᓘᓐᓃᑦ ᐊᒡᒐᖕᓄᑦ ᕿᓚᐅᔾᔭᕈᓐᓇᖅᑐᑎᑦ. 

ᕿᓚᐅᑏᑦ ᑕᒪᐃᓐᓂ ᐃᓕᖅᑯᓯᕐᓂᑦ ᐊᑐᖅᑕᐃᓐᓇᐅᓲᑦ 
ᓄᓇᕐᔪᐊᕐᒥ. ᐊᑐᖅᑕᐅᓲᑦ ᓲᕐᓗ ᐅᑉᐱᕆᔭᐅᓂᑯᓂᒃ 
ᓇᓪᓕᐅᓐᓂᖅᓯᐅᕈᑎᖃᖅᑎᓪᓗᒋᑦ, ᓇᓪᓕᐅᓂᖅᓯᐅᑎᓪᓗᒋᑦ, 
ᑐᓴᐅᒪᖃᑎᒌᒍᑕᐅᓗᑎᒃ ᑐᑭᓯᐅᒪᖃᑎᒌᒍᑕᐅᓗᑎᒃ 
ᐅᓇᑕᖅᑐᖃᖅᑎᓪᓗᒍ, ᐊᓯᖏᓐᓄᑦ ᐊᑐᖅᑕᐅᓲᖑᔪᑦ. 

ᕿᓚᐅᑏᑦ ᓇᓂᔭᐅᔪᓐᓇᓲᑦ ᓇᒥᕈᓘᔮᓗᒃ, ᐊᒻᒪᓗ 
ᓂᔾᔭᐅᑎᓕᐅᕈᑕᐅᑐᐃᓐᓇᕆᐊᑐᙱᑦᑐᑦ! 

ᑕᕝᕙᓂ ᐅᖃᓕᒫᒐᕐᒥ, ᐃᓕᓐᓂᐊᕐᓂᐊᖅᑐᑎᑦ ᐊᔾᔨᒌᙱᑦᑐᓂᑦ 
ᕿᓚᐅᑎᓂᒃ ᓄᓇᕐᔪᐊᕐᒥ. ᐃᓕᓐᓂᐊᕐᓂᐊᖅᑐᑎᑦ ᑭᓱᓂᒃ 
ᐊᑐᖅᑐᑎᒃ ᕿᓚᐅᑎᓕᐅᓲᖑᒻᒪᖔᑕ, ᑭᓱᓄᑦ  
ᐊᑐᖅᑕᐅᓲᖑᒻᒪᖔᑕ, ᐊᒻᒪᓗ ᖃᓄᖅ ᕿᓚᐅᔾᔭᖅᑐᖃᓲᖑᒻᒪᖔᑕ.

ᐅᖃᓕᒫᖅᑎᓪᓗᑎᑦ ᐊᑐᓂ ᕿᓚᐅᑏᑦ ᒥᒃᓵᓄᑦ, 
ᑕᐅᑐᙳᐊᕐᓗᑎᑦ ᓈᓚᙳᐊᕋᕕᑦ ᐃᓄᒻᒥᒃ ᕿᓚᐅᔾᔭᖅᑐᒥᒃ. 
ᐃᓱᒪᒋᓗᒍ ᑭᓱᓂᑦ ᑕᑯᒐᔭᕐᒪᖔᖅᐱᑦ, ᓈᓚᒃᑲᔭᕐᒪᖔᖅᐱᑦ, 
ᖃᓄᕐᓗ ᐃᑉᐱᓐᓂᐊᒐᔭᕐᒪᖔᖅᐱᑦ ᑕᐃᑲᓃᒃᑯᕕᑦ 
ᕿᓚᐅᔾᔭᖅᑐᓂᒃ. ᐃᓱᒪᒋᓗᒋᓪᓗ ᖃᓄᖅ ᐃᓄᐃᑦ 
ᑕᐃᑲᓃᑦᑐᑦ ᕿᓚᐅᔾᔭᖅᑐᓂᒃ ᐃᑉᐱᓐᓂᐊᒐᔭᕐᒪᖔᑕ ᑕᑯᒃᐸᑕ 
ᕿᓚᐅᔾᔭᖅᑐᓂᒃ ᓄᓇᓕᖕᓂ.

ᕿᓚᐅᑎᐅᑉ ᑭᓱᑯᑦᑎᖏᑦ
ᐊᑎᖏᓐᓂᒃ ᕿᒥᕐᕈᓚᐅᕐᒥᑕ ᐊᑐᕐᓂᐊᖅᑕᕗᑦ ᓇᓗᓇᐃᔭᕐᓗᒋᑦ 
ᐊᔾᔨᒌᙱᓐᓂᖏᑦ ᑭᓱᑯᑦᑎᖏᑕ ᕿᓚᐅᑎᐅᑉ.

ᑎᒥᑕᖓ ᕿᓚᐅᑎᐅᑉ ᖃᓇᕆᕚ. ᑖᔅᓱᒪᑉ ᖄᖓ 
ᕿᓚᐅᑎᑉ ᑕᑭᔫᔪᓐᓇᖅᑐᖅ ᐅᕝᕙᓘᓐᓃᑦ ᓇᐃᑦᑑᓗᓂ, 
ᓯᓕᑦᑑᓗᓂ ᐅᕝᕙᓘᓐᓃᑦ ᑐᐊᑦᑑᓗᓂ, ᐊᖏᔫᒍᓐᓇᕐᒥᔪᖅ 
ᒥᑭᔫᓗᓂᓘᓐᓃᑦ. ᑕᒪᓐᓇ ᖃᓇᖓ ᐋᖅᑭᒃᓯᒪᓂᖃᕈᓐᓇᖅᑐᖅ 
ᖃᓄᐃᑦᑐᕈᓘᔭᕐᓂᑦ, ᓲᕐᓗ ᐊᒻᒪᓗᑭᑕᐅᔨᖓᓗᓂ, ᑐᐊᑦᑑᓗᓂ 
ᐊᒻᒪᓗᑭᑕᐅᔨᓯᒪᓗᓂ, ᒪᒃᑲᐅᔭᐅᓗᓂ, ᐅᕝᕙᓘᓐᓃᑦ 
ᑭᑉᐹᕆᒃᑑᑎᑕᐅᓗᓂ. ᑕᒪᓐᓇ ᖄᖓ ᓴᓇᔭᐅᓯᒪᓲᖅ ᓲᕐᓗ 
ᕿᔪᒻᒧᑦ ᐅᕝᕙᓘᓐᓃᑦ ᓴᕕᕋᔭᒻᒧᑦ.

ᑕᐃᑲᓂ ᐃᓯᖓ ᕿᓚᐅᑎᐅᑉ ᐊᓇᐅᓕᒐᖅᑕᐅᒃᑲᔪᑦᑐᖅ.

ᐅᐊᔭᖏᑦ

ᐊᓇᐅᓪᓚᐅᑏᒃ

ᐃᓚᖏᑦ ᕿᓚᐅᑏᑦ ᐊᓇᐅᓕᒐᖅᑕᐅᔪᓐᓇᓲᑦ ᐊᒡᒐᐃᓐᓇᕐᓄᑦ. 
ᐊᓯᖏᑦ ᕿᓚᐅᑏᑦ ᐊᓇᐅᓕᒐᖅᑕᐅᓲᑦ ᐊᑕᐅᓯᕐᒧᑦ 
ᒪᕐᕉᖕᓄᓪᓘᓐᓃᑦ ᖃᑑᓐᓄᑦ.

ᑖᓐᓇᓗ ᐊᓇᐅᓪᓚᐅᑎᖓ ᕿᔫᓲᖅ ᐊᑐᖅᑕᐅᓲᖅ 
ᐊᓇᐅᔭᐅᓂᐊᕐᓗᓂ ᐃᓯᖓ ᕿᓚᐅᑎᑉ. ᐊᓇᐅᓪᓚᐅᑏᒃ 
ᐊᑐᖅᑕᐅᒃᑲᔪᑦᑐᑦ ᒪᕐᕉᓪᓗᑎᒃ, ᐊᑐᓂ ᑎᒍᒥᐊᖅᑕᐅᓪᓗᑎᒃ 
ᐊᑐᓂ ᐊᒡᒐᓄᑦ. 

ᐅᐊᔭᖏᑦ ᐊᑖᓃᓲᑦ ᐊᒥᖓᑕ ᐅᕝᕙᓘᓐᓃᑦ 
ᑕᐃᒃᑯᑎᒎᖔᖓᓪᓗᑎᒃ ᖄᖓᒍᑦ ᕿᓚᐅᑎᐅᑉ. ᑖᓐᓇ 
ᐊᔾᔨᐅᙱᑦᑐᒥᒃ ᓂᐱᖃᖅᑎᑦᑎᓲᖅ. 

ᐃᓄᐃᑦ ᕿᓚᐅᑎᖓ
ᓇᑭᖖᒑᕐᓂᖓ: ᐅᑭᐅᖅᑕᖅᑐᒥ

ᑭᓱᓂᒃ ᓴᓇᓯᒪᖕᒪᖔᑦ: ᕿᓚᐅᑎᑉ ᖄᖓ ᐃᔾᔪᓗᐊᖏᑦᑐᖅ, 
ᐊᒻᒪᓗ ᐃᓯᖓ ᐊᖏᔫᓪᓗᓂ. ᑖᓐᓇ ᕿᓚᐅᑎ ᑕᐃᔭᐅᓲᖅ 
ᐊᕙᓗᓕᒃ. ᐊᕙᓗᐊ ᐸᑉᓗᖓᓗ ᓴᓇᔭᐅᓯᒪᓲᖅ 
ᕿᔪᒻᒥᒃ, ᐅᐊᑦᑎᐊᕈ ᐃᓯᖓ ᑐᒃᑑᑉ ᐊᒥᖓᓂᒃ 
ᓴᓇᓯᒪᕙᓚᐅᖅᓯᒪᔪᖅ ᐊᕙᓗᐊᓄᑦ. ᒫᓐᓇᓕ, ᖃᓪᓗᓈᖅᑕᒥᒃ 
ᐃᓯᖃᖅᑎᑦᑎᓲᖑᓕᖅᑐᑦ ᐊᒥᐅᖏᑦᑐᓂᒃ.

ᐃᓄᐃᑦ ᕿᓚᐅᑎᖓ ᐊᑐᖅᑕᐅᓲᖅ ᕿᓚᐅᔾᔭᖅᑐᑎᑦ  
ᑲᑐᖕᒧᑦ ᐊᓇᐅᓪᓚᖅᑕᐅᓪᓗᓂ. ᕿᓚᐅᔾᔭᖅᑐᖅ 
ᒧᒥᖅᓯᓐᓈᓲᖅ. ᕿᓚᐅᔾᔭᖅᑎᐅᑉ ᓂᐅᖕᒋᒃ ᐃᕿᖕᒐᔮᓲᒃ 
ᐅᕚᓪᓗᓂᓗ. ᕿᓚᐅᑎᐅᑉ ᐊᕙᓗᖕᒐᑕ ᖄᖕᒐ ᐊᑖᓗ 
ᐊᓇᐅᕙᒃᑐᓂᒋᒃ. ᐃᓄᐃᑦ ᐃᖖᒋᓲᑦ ᒧᒥᖅᑎᓪᓗᒍ. 
ᐃᓛᓐᓂᒃᑯᑦ ᐊᑕᐅᓯᐅᖕᒋᑦᑐ.

ᕿᓚᐅᔾᔭᕐᓂᖅ 
ᐅᑭᐅᖅᑕᖅᑐᖅ 
ᑲᓇᓐᓇᖓᓂᒃ 
ᐊᔾᔨᒋᙱᑕᒻᒪᕆᐊᓗᖓ 
ᐱᖓᓐᓇᖓᓂᒃ 
ᐅᑭᐅᖅᑕᖅᑐᑉ. 
ᐆᑦᑑᑎᒋᓗᒍ, ᑲᓇᓐᓇᒥ, 
ᐊᑕᐅᓯᑐᐊᖅ ᐃᓄᒃ 
ᐃᙱᓲᖅ, ᑭᓯᐊᓂᓕ 
ᐱᖓᓐᓇᒥ, ᐃᙱᓲᖑᔪᑦ 
ᐊᒥᓱᑦ ᐃᓚᒌᖑᔪᑦ. 

ᐅᐊᑦᑎᐊᕈ, ᐊᖑᑎᑐᐊᑦ ᕿᓚᐅᔾᔭᖅᐸᓚᐅᖅᑐᑦ ᒧᒥᖅᑐᑎᒃ. 
ᐱᓯᕐᒥᓂᒃ ᐃᙱᖅᑐᑎᒃ ᐊᖑᓇᓲᑎᒥᓂᒃ ᓄᓇᓕᒻᒥᐅᓂᒃ 
ᑕᐅᑐᑦᑎᑎᓪᓗᑎᑦ. ᐊᕐᓇᐃᑦ ᐃᙱᖅᐸᓚᐅᖅᑐᑦ ᐊᖑᑏᑦ 
ᒧᒥᖅᑐᑎᒃ. ᒫᓐᓇᐅᔪᖅ, ᑕᒪᒃᑮᒃ ᐊᕐᓇᐃᑦ ᐊᖑᑏᓪᓗ 
ᕿᓚᐅᔾᔭᖅᐸᓕᖅᑐᑦ. 

ᕿᓚᐅᔾᔭᕐᓂᖅ ᐃᓄᖕᓄᑦ ᑲᑐᔾᔨᒍᑕᐅᖃᑦᑕᓚᐅᖅᑐᖅ 
ᐅᓂᑉᑳᖅᑐᐊᕐᒥᓂᒃ. ᐱᓯᕆᔭᐅᔪᑦ 
ᑭᐱᙳᐃᔭᕈᑎᑐᐃᓐᓇᐅᕙᓚᐅᖏᑦᑐᑦ; ᐱᒻᒪᕆᐅᔪᓂᒃ 
ᑐᑭᓯᒋᐊᕈᑎᓂᑦ ᐃᓕᓐᓂᐊᑎᑦᑎᒍᑕᐅᕙᓚᐅᖅᑐᑦ 
ᑭᖑᕚᖑᔪᓄᑦ. 

17



18



ᕿᔪᒃ ᐊᓇᐅᓪᓚᒐᖅ
ᓇᑭᙶᕐᓂᖓ: ᑲᓇᑕ (ᑲᕙᒃᑯᕙᑭ’ᕙᐅᒃᑉ ᓄᓇᖃᖅᑳᖅᓯᒪᔪᑦ)

ᑭᓱᓂᒃ ᓴᓇᓯᒪᖕᒪᖔᑦ: ᕿᔪᒃ ᓇᐹᖅᑐᒦᙶᖅᑐᖅ 
ᐊᐅᐸᖅᑐᒥᑦ.

ᑲᕙᒃᑯᕙᑭ’ᕙᐅᒃ ᓄᓇᖃᖅᑳᖅᓯᒪᔪᑦ ᐳᕆᑎᔅ 
ᑲᓚᒻᐱᐊᖑᓂᕋᖅᑕᐅᓕᖅᑐᒥᒃ. ᐊᔪᖏᑦᑑᓪᓗᑎᒃ ᐃᙱᖅᑎᖏᑦ 
ᐊᑐᓲᑦ ᓇᐹᖅᑐᕕᓂᕐᓂᒃ ᕿᓚᐅᑎᓕᐅᖅᓯᒪᔪᒥᒃ 
ᐊᖓᔪᖅᑳᖏᑕ ᓴᓇᕕᐅᓂᖏᓐᓂᑦ. ᑖᒃᑯᐊ ᑲᑎᑦᑐᑎᒃ 
ᓂᕆᔪᑦ ᕿᓚᐅᔾᔭᑐᓪᓗ ᐱᒻᒪᕆᐅᕙᓚᐅᖅᑐᑦ ᐊᒥᓱᓂᑦ 
ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ ᐊᕕᑦᑐᖅᓯᒪᔪᖏᓐᓂᓗ. 

ᑲᑎᑎᓪᓗᒋᑦ ᓇᓪᓕᐅᓂᖅᓯᐅᖅᑐᑦ, ᐃᓄᐃᑦ 
ᑕᐅᖅᓰᕙᓚᐅᖅᑐᑦ ᑐᓐᓂᖅᑯᓯᐊᕐᒥᓂᒃ, ᓂᕆᖃᑎᒌᑦᑐᑎᑦ, 
ᐅᓂᒃᑳᖅᑐᐊᖅᑐᑎᑦ, ᐃᙱᖅᑐᑎᒃ ᐱᓯᕐᒥᓂᒃ, ᐊᒻᒪᓗ 
ᒧᒥᖅᑐᑎᒃ. ᓂᕆᖃᑎᒌᑦᑐᑎᒃ ᓇᓪᓕᐅᓂᖅᓯᐅᖅᑐᑦ ᐊᒥᓱᓄᑦ 
ᐅᓪᓗᓄᑦ ᓇᓪᓕᐅᓂᖅᓯᐅᖅᐸᓚᐅᖅᑐᑦ.

ᓇᐹᖅᑐᒦᙶᖓᔪᖅ ᕿᔪᒻᒥ ᕿᓚᐅᑎ ᐊᑐᖅᑕᐅᕙᓚᐅᕐᒥᔪᖅ 
ᑎᓴᒪᓄᑦ ᐅᓪᓗᓄᑦ ᒃᓚᓯᓚ ᓇᓪᓕᐅᓂᖅᓯᐅᕐᓂᖏᓐᓂᑦ. 
ᑖᓐᓇ ᓇᓪᓕᐅᓂᖅᓯᐅᕈᑕᐅᕙᓚᐅᖅᑐᖅ ᐅᑭᐅᖅ 
ᐱᒋᐊᕐᓂᐅᓴᓕᖅᑎᓪᓗᒍ. ᐊᔪᖏᑦᑐᖅ ᐃᙱᖅᑎ ᐊᒻᒪᓗ 
ᓂᔾᔭᐅᓯᔭᖅᑎ ᓂᕈᐊᖅᑕᐅᓪᓗᓂ ᐱᓯᓕᐅᖁᔭᐅᓪᓗᓂ 
ᒃᓚᓯᓚ ᓇᓪᓕᐅᓂᖅᓯᐅᕐᓂᕐᒧᑦ.

ᐅᖃᐅᓯᖅ 
“ᑲᕙᒃᑯᕚᑭ’ᕙᐅᒃ” 
ᑐᑭᓕᒃ “ᐅᖃᐅᓯᓖᑦ 
ᑲᕙᒃ’ᕙᓚᒥᒃ ᑕᐃᒫᒃ 
ᑕᐃᔭᐅᓲᑦ.” ᐅᓪᓗᒥᐅᔪᖅ 
150−ᑐᐃᓐᓇᐃᑦ 
ᐅᖃᓪᓚᒍᓐᓇᑦᑎᐊᖅᑐᖅ 
ᑲᕙᒃᕙᑲᒥ ᓄᓇᕐᔪᐊᕐᒥ.

ᖃᐅᔨᒪᕕᑦ?

21ᐹᑦᓛᔅ ᑭᔅᐱᐊᒃᔅᒥ ᔅᑮᓇ ᕚᓕᒥ ᐳᕆᑎᔅ ᑲᓚᒻᐱᐊᒥ

ᑳᖖᒐ ᐊᓇᐅᓪᓚᒐᖅ
ᓇᑭᖖᒑᕐᓂᖓ: ᑭᐅᐸ

ᑭᓱᓂᒃ ᓴᓇᓯᒪᖕᒪᖔᑦ: ᐊᕙᓗᖓ ᕿᓚᐅᑎᐅᑉ ᓴᓇᔭᐅᓲᖅ 
ᕿᔪᒻᒥᒃ ᐊᑐᖅᑐᑎᑦ, ᐊᒻᒪᓗ ᐃᓯᖓ ᓴᓇᔭᐅᓯᒪᓲᖅ ᐊᒥᕐᒥᑦ 
ᐅᕝᕙᓘᓐᓃᑦ ᓴᓇᐅᒐᕐᒥᑦ, ᓲᕐᓗ ᕿᓪᓚᔪᑭᐊᕐᒥᑦ.

ᑕᑯᔪᖃᓗᐊᓲᖅ ᐊᑕᐅᓯᖅ ᐱᖓᓱᓂᒃ ᕿᓚᐅᑎᓂᒃ 
ᐊᑐᖅᑐᖅ ᐊᔾᔨᒌᖏᑐᒡᒍᑕᐅᓪᓗᑎᑦ ᐊᖏᓂᖏᑦ. ᕿᓚᐅᑏᑦ 
ᒥᑭᓐᓂᖅᐹᑦ ᓂᐱᖏᑦ ᖃᑕᐃᑦᑐᑦ, ᕿᓚᐅᑎᑯᔅᓱᐃᑦ 
ᖃᑎᑐᓂᖅᓴᐅᑎᓪᓗᒋᑦ. ᕿᑎᐊᓃᑦᑑᑉ ᓂᐱᖓ ᕿᓚᐅᑏᑉ 
ᐊᑯᓐᓈᕿᔪᑦ. ᑳᖖᒐ ᐊᒡᒐᓄᑦ ᐊᑐᖅᑕᐅᓲᖅ, ᐊᒻᒪᓗ 
ᐊᔾᔨᒌᙱᑦᑐᓂᒃ ᓂᐱᖃᖅᑎᑦᑎᔪᓐᓇᖅᑐᖃᓲᖅ ᒪᓕᑦᑐᒋᑦ 
ᖃᓄᑎᒋ ᐊᒡᒐᓄᑦ ᐊᑦᑐᖅᑕᐅᒻᒪᖔᕐᒥᒃ.

ᑲᖖᒐ ᕿᓚᐅᑎᖏᑦ ᐊᔾᔨᐸᓗᓖᑦ ᐊᒥᓱᓂᒃ ᐋᕗᕆᑲᒥ 
ᕿᓚᐅᑎᓂᑦ ᐊᑐᖅ ᑕᐅᓲᓂᑦ. ᕿᐱᑕᑦ ᐊᓂᒍᖅᑐᓂ, 
ᐊᒥᓱᑦ ᐋᕗᕆᑲᒥᐅᑕᐃᑦ ᑭᐅᐸᒨᖅ ᑕᐅᓚᐅᖅᓯᒪᔪᑦ 
ᓯᐊᓛᕆᔭᐅᓪᓗᑎᑦ. ᐋᕗᕆᑲᒥ ᕿᓚᐅᑎᒥᒃ ᐊᑐᖅᑐᑎᑦ 
ᐊᖏᕐᕋᖅ ᓯᒪᓂᖅᓴᐅᔪᕐᔫᔮᖅᐸᓚᐅᖅᓯᒪᒐᒥᒃ.

ᐊᓂᒍᖅᐸᓪᓕᐊᑎᓪᓗᒋᑦ ᐊᕐᕌᒍᖏᑦ, ᐊᔾᔨᒌᙱᑦᑐᑦ 
ᐋᕗᕆᑲᒥᐅᑕᑐᖃᖅ ᑎᑐᑦ ᐊᒻᒪᓗ ᑭᐅᐸᒥᐅᑕᑎᒍᑦ 
ᓂᔾᔭᐅᓯᔭᕐᓂᖏᑦ ᑲᑎᑦᑐᑎᒃ ᓄᑖᕐᒥᒃ ᓂᔾᔭᐅᓯᔭᕈᓯᖃᓕᓚᐅᖅ 
ᓯᒪᔪᑦ ᑕᐃᔭᐅᔪᒥᒃ ᐋᕗᕆᑲ−ᑭᐅᐸᓐ. ᓂᔾᔭᐅᓯᔭᕐᓂᖏᑦ. 
ᐋᕗᕆᑲ ᕿᓚᐅᑎᖏᑦ ᐊᓯᔾᔨᖅ ᐸᓪᓕᐊᓕᓚᐅᖅᓯᒪᔪᑦ 
ᓄᑖᕐᒥᒃ ᕿᓚᐅᑎᒥᒃ ᐊᑐᓕᖅᑐᑎᑦ. ᑕᐃᒪᐃᓐᓂᖏᓐᓄᑦ ᑲᖖᒐ 
ᕿᓚᐅᑎᖏᑦ ᐋᖅ ᑭᓱᖅᑕᐅᒋᐊᙵᓕᖅᑐᑎᒃ.

ᑲHᐅᓐ ᐊᓇᐅᓪᓚᒐᖅ
ᓇᑭᖖᒑᕐᓂᖓ: ᐳᕉ

ᑭᓱᓂᒃ ᓴᓇᓯᒪᖕᒪᖔᑦ: ᑲHᐅᓐ ᑭᑉᐹᕆᑦᑐᑦ ᕿᓚᐅᑏᑦ 
ᓴᓇᔭᐅᓯᒪᓲᑦ ᕿᔪᖕᒥᑦ. ᐃᓚᖏᑦ ᑲHᐅᓐ, ᐅᐊᔭᖏᑦ 
ᐃᓗᐊᓅᖅᑕᐅᓲᑦ ᐊᔾᔨᒋᙱᑕᖓᓂᑦ ᓂᐱᖃᖁᓪᓗᒍ.

ᑲᕼᐅᓐ ᕿᓚᐅᑏᑦ ᑭᑉᐹᕆᑦᑑᕗᑦ ᕿᓚᐅᔾᔭᖅᑎᐅᑉ 
ᐃᒃᓯᕚᕐᕕᒋᓲᕆᓪᓗᓂᒋᑦ ᐊᓇᐅᓪᓚᖅᑐᓂᒋᑦ ᐊᒡᒐᖕᒥᓄᑦ 
ᒪᐅᓇᒥᓂᒡᓗ. ᐃᓛᓐᓂᒃᑯᑦ ᐊᒥᐊᕈᑎᐅᔮᖅᑐᓂᒃ ᐅᕝᕙᓘᓐᓃᑦ 
ᐊᓇᐅᓪᓚᐅᑎᕋᓛᓂᒃ ᐊᑐᓲᑦ. ᐃᓚᖏᑦ ᕿᓚᐅᔾᔭᖅᑏᑦ 
ᐊᑐᒻᒪᕆᓲᑦ ᐃᓯᒐᖏᓐᓂᒃ! ᑭᑉᐹᕆᑦᑐᑦ ᕿᓚᐅᑏᑦ 
ᓇᐅᒃᑯᑐᐃᓐᓇᖅ ᐊᓇᐅᑲᑕᒃᑐᒋᑦ ᐊᔾᔨᒌᙱᑦᑐᓂᒃ 
ᓂᐱᖃᖅᑎᑦᑎᓲᑦ.

ᐋᕗᕆᑲᒥ ᓯᐊᓛᑦ ᐳᕉᒨᕈᔾᔭᐅᓚᐅᖅᓯᒪᔪᑦ 
ᕿᓚᐅᑎᓕᐅᖃᑦᑕᕐᓂᑰᓯᒪᕗᑦ ᕿᔪᖕᓂᒃ ᐅᓯᓕᖅᓱᐃᔾᔪᑎᓂᒃ. 
ᑕᐃᒃᑯᐊᑐᐊᖅ ᐊᓯᖃᔪᖏᒻᒪᑕ. ᒫᓐᓇᐅᔪᖅ ᑲHᐅᓐ 
ᐊᑐᖅᑕᐅᓲᑦ ᐊᔾᔨᒌᙱᑦᑐᕈᓘᔭᕐᓂᑦ ᓂᔾᔭᐅᓯᔭᕈᑕᐅᓪᓗᓂ. 
ᐆᑦᑑᑎᒋᓗᒍ, ᐊᑐᖅᑕᐅᓲᑦ ᐃᓚᒋᔭᐅᓪᓗᓂ ᔅᐹᓂᔅ ᒧᒥᕈᓯᖓ 
ᑕᐃᔭᐅᔪᖅ ᕙᓚᒥᐊᖕᑯ.

ᐃᒃᓯᕙᓪᓗᑎᒃ ᐊᖏᔪᒥᒃ ᖃᑦᑕᒃ ᐅᕝᕙᓘᓐᓃᑦ 
ᐅᓯᓕᖅᓱᖅᑕᐅᔾᔪᒥᒃ ᕿᔪᒻᒥᒃ ᐊᒻᒪᓗ ᐊᑦᑕᑖᕐᓗᒍ 
ᐊᒡᒐᖕᓄᑦ. ᖃᐅᔨᓇᓱᒋᑦ ᐊᔾᔨᒌᙱᑦᑐᓂᑦ 
ᓂᐱᖃᖅᑎᑦᑎᔪᓐᓇᕐᒪᖔᖅᐱᑦ ᐊᒃᓱᕈᕐᓗᒍ 
ᓯᕐᓚᕈᓗᓪᓘᓐᓃᑦ ᐊᑦᑐᖃᑦᑕᕐᓗᒍ, ᐊᔾᔨᒋᙱᑕᖏᓐᓂᑦ, 
ᐊᑐᕐᓗᑎᑦ ᐊᒡᒐᕕᑦ ᐃᓱᖏᓐᓂᑦ, ᐊᒡᒐᕕᑦ 
ᐃᑎᒪᖏᓐᓄᑦ, ᐅᕝᕙᓘᓐᓃᑦ ᐃᓯᒐᖕᓄᑦ. ᑕᐃᒫᒃ ᑲHᐅᓐ 
ᐊᑐᖅᑕᐅᖃᑦᑕᕆᐊᙵᓕᓚᐅᖅᓯᒪᔪᑦ!

ᐅᓇ ᐆᒃᑐᖅᓯᐅᒃ! 

ᑭᐅᓪᑎᒃ ᐴᕌᓐ ᕿᓚᐅᑎ
ᓇᑭᖖᒑᕐᓂᖓ: ᐊᐃᕆᓚᓐ

ᑭᓱᓂᒃ ᓴᓇᓯᒪᖕᒪᖔᑦ: ᐊᕙᓗᖕᒐ ᕿᔪᒻᒥᒃ ᓴᓇᓯᒪᓲᖅ. 
ᓂᐊᖁᖓ ᒐᐅᑦ ᐊᒥᖓᓂᒃ ᓴᓇᔭᐅᓯᒪᓲᖅ ᐅᕝᕙᓘᓐᓃᑦ 
ᐊᓯᐊᓂᒃ ᐆᒪᔪᑉ ᐊᒥᖓᓂᒃ. ᐃᓯᖏᑦᑕᐅᖅ ᓴᓇᐅᒐᐅᓲᑦ.

ᐴᕌᓐ ᐊᕙᓗᖓ ᕿᓚᐅᑎᐅᕗᖅ. ᕿᓚᐅᔾᔭᖅᑎ 
ᑎᒍᒥᐊᓲᖅ ᕿᓚᐅᑎᒥᒃ ᐊᒡᒐᖓᑕ ᐃᒡᓗᐊᓄᑦ ᐃᒡᓗᐊᓗ 
ᐊᓇᐅᓪᓚᖅᑐᓂ, ᐸᑉᓗᖓ ᐃᒡᓗᒃᑐᑦ ᖃᑦᑕᖕᓂᓕᒃ 
ᐃᓱᖏᑦᑎᒍᑦ ᐊᓇᐅᓪᓚᕈᑎᒋᓪᓗᒍ ᐊᒡᒐᖕᒥᓄᓪᓘᓐᓃᑦ. 
ᐴᕌᓐ ᐊᑐᖅᑕᐅᓲᖅ ᐃᙱᐅᓯᑐᖃᕆᔭᐅᔪᓂᑦ ᑭᐅᓪᑎᒃ 
ᓂᔾᔭᐅᓯᔭᕈᓯᖏᓐᓂᒃ, ᑭᓯᐊᓂᓕ ᐊᑐᖅᑕᐅᔪᓐᓇᕐᒥᔪᑦ 
ᐊᓯᕈᓘᔭᖏᓐᓄᑦ ᓂᔾᔭᐅᓯᔭᓲᕐᓄᑦ. 

ᑭᐅᓪᑎᒃ ᓂᔾᔭᐅᓯᔭᖅᑎᖏᑦ ᐱᒋᐊᓚᐅᖅᓯᒪᔪᑦ 
ᓄᓇᓕᕐᔪᐊᕐᒥ ᑕᐃᔭᐅᔪᒥᒃ ᐊᐃᕆᓚᓐᒥ. ᐊᐃᕆᓚᓐᒥᐅᑦ 
ᐊᓯᐊᓄᑦ ᓅᑲᑕᓕᖅᑎᓪᓗᒋᑦ ᓄᓇᕐᔪᐊᕐᒥ, 
ᓂᔾᔭᐅᓯᔭᕈᓯᖏᓐᓂᑦ ᓇᒃᓴᖅᑐᕕᓃᑦ. ᐊᒥᓱᑦ ᐃᓚᒌᑦ 
ᑲᓇᑕᒨᖅᓯᒪᓪᓗᑎᒃ. 

ᑐᓵᔪᓐᓇᖅᑐᓯ ᑭᐅᓪᑎᒃᑎᑐᑦ ᓂᔾᔭᐅᓯᔭᖅᑐᓂᒃ ᑲᓇᑕᒥ, 
ᐱᖃᓯᐅᑎᓪᓗᒋᑦ ᑲᐃᑉ ᐳᕆᐊᑕᓐ ᕿᑭᖅᑕᖓᓂᑦ, ᓅᕙ 
ᔅᑰᓴᒥ, ᓂᐅᕙᐅᓐᓛᓐᒥ. 

“ᐴᕌᓐ” ᑭᐅᓪᑎᒃᑎᑐᑦ 
ᐅᖃᐅᓯᐅᕗᖅ ᑐᑭᓕᒃ 
“ᕿᓚᐅᑎᒥᒃ.” 

33

ᖃᐅᔨᒪᕕᑦ?

ᔅᓂᐅ ᐊᓇᐅᓪᓚᒐᖅ  
ᓇᑭᖖᒑᕐᓂᖓ: ᔪᐊᕋᑉ  

ᑭᓱᓂᒃ ᓴᓇᓯᒪᖕᒪᖔᑦ: ᖄᖕᒐ ᕿᔪᖕᒥᒃ ᓴᓇᓯᒪᓲᖅ ᖄᖓ 
ᐆᒪᔫᑉ ᐊᒥᖓᓂᒃ ᐊᐅᒃᑕᔫᕐᒥᒡᓘᓐᓃᑦ. 

ᔅᓂᐅ ᕿᓚᐅᑎ ᐊᑐᖅᑕᐅᕐᖓᓚᐅᖅᑐᖅ ᐅᓇᑕᖅᑐᔅᓴᓄᑦ. 
ᐅᓇᑕᖅᑐᔅᓴᓂᒃ, ᐊᓇᐅᓪᓚᒐᖅᑏᑦ ᐊᓇᐅᓪᓚᐅᑎᓂᒃ 
ᐊᓯᖏᓐᓂᓪᓗ ᓂᔾᔭᐅᓯᔭᕈᑎᓂᒃ ᐊᑐᖃᑦᑕᖅᑐᒥᓃᑦ 
ᑐᓴᐅᒪᖃᑦᑕᐅᑎᓂᕐᒧᑦ ᐊᓯᖏᓐᓂᒃ ᐅᓇᑕᖅᑐᔅᓴᐅᖃᑎᒥᓂᒃ. 
ᐊᓇᐅᓪᓚᐅᑏᑦ ᑐᓴᖅᓴᐅᖃᑦᑕᖅᑐᕕᓃᑦ ᐅᖓᓯᑦᑐᐊᓗᒻᒧᑦ.

ᒫᓐᓇᐅᔪᖅ, ᑖᓐᓇ ᔅᓂᐅ ᐊᓇᐅᓪᓚᒐᖅ 
ᐊᑐᖅᑕᐅᒐᔪᓐᓂᖅᐹᖑᔪᖅ ᓄᓇᕐᔪᐊᓕᒫᒥᑦ. ᐅᓪᓗᒥ 
ᐊᓇᐅᓪᓚᐅᑎᐅᖃᑕᐅᔪᖅ, ᑐᓴᖅᓴᐅᓲᑦ ᒫᓐᓇᕐᓂᓴᐃᑦ 
ᐃᙱᐅᓯᖏᓐᓂᒃ ᓲᕐᓗ ᐹᑉ, ᕌᒃ, ᐅᕝᕙᓘᓐᓃᑦ ᔮᔅ 
ᑐᓴᕋᕐᓈᒐᕐᓄᑦ. ᐊᓇᐅᓪᓚᒐᖅᑎᓄᑦ ᑐᑭᓕᕇᒃᓯᒪᔪᓄᑦ ᐊᒻᒪᓗ 
ᐱᓱᒃᑐᑎᒃ ᐊᓇᐅᓪᓚᒐᖅᐸᒃᑐᓄᑦ. ᔅᓂᐅ ᐊᓇᐅᓪᓚᒐᐃᑦ 
ᓂᐱᖏᑦ ᓂᓪᓕᑳᓪᓚᓲᑦ ᓂᐱᒃᑭᐅᓪᓗᑎᒃ.

ᐅᓇᑕᖅᑐᔅᓴᒐᓚᐃᑦ ᐊᓇᐅᓪᓚᖅᑎᖃᖅᑐᑦ, ᑭᓯᐊᓂ 
ᖃᓄᐃᓕᐅᕐᓂᐊᖅᑎᓪᓗᒋᑦ ᐊᓇᐅᓪᓚᖅᑎᑦᑎᖃᑦᑕᖅᑐᑦ 
ᑐᓴᐅᒪᔾᔪᑎᒋᔭᐅᓗᑎᐅᖏᑦᑐᖅ. ᐅᓇᑕᖅᑎᒃᓴᐃᑦ 
ᐊᓇᐅᓪᓚᒐᖅᑎᖏᑦ ᐊᒥᓱᐊᓗᐃᑦ ᓵᓚᒌᖃᑦᑕᐅᑎᓇᓱᐊᓲᑦ 
ᓄᓇᕐᔪᐊᕐᒥ. 

ᑐᓵᓗᑎᑦ ᒫᓐᓇᕐᓂᓴᕐᒥᒃ ᐹᑉ ᐅᕝᕙᓘᓐᓃᑦ ᕌᒃ−ᒥᑦ 
ᓂᔾᔭᐅᓯᔭᖅᑐᓂ ᐃᕝᕕᑦ ᑐᓴᕐᓂᕆᔭᖓᓂ. ᓯᓂᐊ ᕿᓚᐅᑎ 
ᑐᓵᕕᐅ?

ᐅᓇ ᐆᒃᑐᖅᓯᐅᒃ! 

ᔮᒻᐸᐃ ᐊᓇᐅᓪᓚᒐᖅ 
ᓇᑭᖖᒑᕐᓂᖓ: ᒫᓕ ᐊᒻᒪ ᒋᓂ, ᐋᕗᕆᑲᒥ

ᑭᓱᓂᒃ ᓴᓇᓯᒪᖕᒪᖔᑦ: ᖄᖕᒐ ᓴᓇᓯᒪᔪᖅ ᕿᔪᒻᒥᒃ 
ᒪᕐᕋᒥᓪᓘᓐᓃᑦ. ᐊᓇᐅᓪᓚᒐᐅᑉ ᖄᖓ ᓴᓇᓯᒪᒐᔪᓲᖅ ᒐᐅᑦ 
ᐊᒥᖓᓄᑦ. ᐊᒃᑐᓈᓄᑦ ᓱᑲᒋᐊᖅᑕᐅᓲᑦ ᓂᐱᖓᓄᓪᓗ 
ᐋᖅᑭᒋᐊᖅᑕᐅᓲᖑᓪᓗᓂ.

ᔮᒻᐸᐃ ᐃᓕᓴᕆᔭᐅᓂᖅᐹᖑᓲᑦ ᓂᔾᔭᐅᓯᔭᐅᑎᓂᒃ 
ᐋᕗᕆᑲᓕᒫᒥᑦ. ᓯᕗᓕᕆᔭᐅᔪᖅ ᐊᓇᐅᓪᓚᒐᖅ 
ᐋᕗᕆᑲᐅᑉ ᓂᔾᔭᐅᓯᔭᕈᓯᖏᓐᓂᒃ ᐊᑐᖅᑕᐅᓂᑰᓪᓗᑎᓪᓗ 
ᑐᓴᕋᓐᓈᖅᑕᐅᒐᔪᓲᓂᒃ ᓄᓇᕐᔪᐊᓕᒫᒥᑦ. ᐊᓇᐅᓪᓚᖅᑏᑦ 
ᐃᓚᖃᕈᓐᓇᖅᑐᑦ ᐊᒥᓱᓂᑦ ᔮᒻᐸᐃᓄᑦ ᕿᓚᐅᔾᔭᖅᑎᓂᒃ. 

ᐊᑕᐅᓯᕐᒥᒃ ᓯᕗᒃᑲᑦᑕᖅᑎᖃᓲᑦ 
ᓂᓪᓕᐊᖅᑎᑦᑎᖅᑳᓚᐅᖅᑐᑎᒃ ᐊᓇᐅᓪᓚᖅᑏᑦ 
ᐊᓇᐅᓪᓚᒐᕐᒥᓄᑦ ᑭᖑᓕᕇᒃᑕᖃᑦᑕᐅᑎᖃᑦᑕᖅᑐᑦ. 
ᔮᒻᐸᐃ ᐊᓇᐅᓪᓚᖅᑕᐅᓲᖅ ᐊᒡᒐᓄᑦ, 
ᐃᓛᓐᓂᓚᐅᓱᖓᖅ ᕿᔪᑲᓪᓚᖕᒧᑦ, ᐅᔭᕋᑦᑎᐊᕐᓚᐅᔭᕐᒧᑦ, 
ᐊᒥᐊᕈᑎᐅᔮᖅᑐᒧᓪᓘᓐᓃᑦ.

ᔮᒻᐸᐃ ᑐᓴᕋᓐᓈᒐᑐᐃᓐᓇᐅᖏᑦᑐᖅ. ᕿᓚᐅᔾᔭᖅᑏᑦ 
ᕿᒥᓕᐅᓲᖑᒻᒪᑕ ᒧᒥᕈᑕᐅᓂᐊᖅᑐᒥᒃ, ᐃᖏᐅᓯᕐᓄᑦ, 
ᐸᑦᑕᑐᓂᕐᒧᑦ, ᐊᐅᓚᔾᔪᑕᐅᓪᓗᓂᓘᓐᓃᑦ. ᓂᔾᔭᐅᓯᔭᖅᑏᑦ, 
ᒧᒥᖅᑏᑦ, ᐃᙱᖅᑏᑦ, ᑕᐅᑐᕋᓐᓈᖅᑏᓪᓗ ᐃᓚᐅᔪᐃᓐᓇᐅᓲᑦ. 

ᑕᐃᒎᓯᖅ “ᔮᒻᐸᐃ” 
ᐅᖃᐅᓯᑐᖃᕐᒥᙶᖅᑐᖅ 
ᑐᑭᖃᖅᑐᓂ 
“ᑭᒃᑯᑐᐃᓐᓇᐃᑦ 
ᓴᐃᒪᖃᑎᒌᑦᑎᐊᕐᓕᑦ.”

ᖃᐅᔨᒪᕕᑦ?

ᑖᑉᓚ ᐊᓇᐅᓪᓚᒐᖅ 
ᓇᑭᖖᒑᕐᓂᖓ: ᐃᓐᑎᐊᒥ

ᑭᓱᓂᒃ ᓴᓇᓯᒪᖕᒪᖔᑦ: ᑖᑉᓚ ᒪᕐᕉᔫᒃ ᐊᓇᐅᓪᓚᒑᒃ. 
ᐊᓇᐅᓪᓚᒐᖅ ᑕᓕᖅᐱᖓᓃᑦᑐᖅ ᕿᔪᖕᒥᑦ ᓴᓇᓯᒪᔪᖅ. 
ᐊᓇᐅᓪᓚᒐᖅ ᓴᐅᒥᖓᓃᓐᓂᖅᓴᖅ ᓴᓇᓯᒪᔪᖅ ᑲᓐᓄᔭᕐᒥᑦ. 
ᐊᓇᐅᓪᓚᒑᒃ ᑕᒪᕐᒥᒃ ᐃᓯᖃᖅᑑᒃ ᒐᐅᑦᔭᒥᒃ. ᕿᕐᓂᖅᑕᒥ 
ᐊᒻᒪᓗᖅᑕᒥᒃ ᐊᒥᐊᕆᓲᑦ ᕿᑎᐊᓄᑦ. ᐊᖏᓂᖓ, ᐋᖅᑭᔅᓯᒪᓂᖓ, 
ᓯᓕᓐᓂᖓᓗ ᑖᓐᓇ ᐊᒻᒪᓗᖅᑕᖅ ᐊᓯᔾᔨᕈᑕᐅᓲᖅ ᐊᓇᐅᓪᓚᒐᐅᑉ 
ᖃᑎᑐᓂᖓᓂᒃ ᐅᖁᒪᐃᓪᓕᕈᑕᐅᓲᖅ ᐃᓯᖓᓄᑦ. 

ᑖᑉᓚ ᐅᑉᐱᕐᓂᓕᕆᔾᔪᑕᐅᒐᔪᓲᖅ. ᐃᓐᑎᐊᒥᐅᑕᒐᓴᐃᑦ 
ᐅᑉᐱᕐᓂᖃᕐᒪᑕ ᕼᐃᓐᑑᓂᒃ. ᕼᐃᓐᑑᑦ 
ᐅᑉᐱᕐᓂᓕᕆᔾᔪᑕᐅᔪᑐᖃᐅᔪᖅ ᓄᓇᕐᔪᐊᓕᒫᒥᑦ.

ᑖᑉᓚ ᐱᒻᒪᕆᐅᖃᑕᐅᔪᖅ ᐃᓐᑎᐊᒥᐅᑦ 
ᓂᔾᔭᐅᓯᔭᖅᑎᖏᓐᓄᑦ. ᐊᓇᐅᓪᓚᖅᑎ ᐃᒃᓯᕚᓲᖅ 
ᐊᓇᐅᓪᓚᒐᐅᑉ ᓯᕗᐊᓂ ᐊᒡᒐᖏᓐᓄᑦ ᐊᓇᐅᕙᒃᑐᓂᐅᒃ. 
ᐊᓇᐅᓪᓚᖅᑎ ᐊᔾᔨᒌᙱᑦᑐᓂᒃ ᓂᐱᖃᓕᖅᑎᓲᖓ ᐊᓯᐊᒍᑦ 
ᐊᓇᐅᕙᒃᑐᓂᐅᒃ, ᐊᒡᒐᖓᓘᓐᓃᑦ ᐃᓯᕕᖓᓗᓂ, ᐃᑎᒪᖓᓄᑦ, 
ᐃᓄᒐᖏᓐᓄᓘᓐᓃᑦ. 

ᑖᑉᓚ ᐊᓇᐅᓪᓚᐅᑎᒋᓇᓱᓪᓗᒍ ᐊᔪᕐᓇᓪᓚᕆᑦᑐᖅ. 
ᐱᓕᒻᒪᓴᕐᔪᐊᕆᐊᓕᒃ ᐊᔪᕈᓐᓃᕈᑎᒋᓂᐊᕐᓗᒍ. ᐊᔪᖏᑦᑐᑦ 
ᑖᑉᓚᓂ ᐊᓇᐅᓪᓚᕐᓂᕐᒥᒃ ᐃᑉᐱᒋᔭᐅᑦᑎᐊᖅᑐᑦ ᐃᓐᑎᐊᒥᑦ.

ᐃᓐᑎᐊᒥᐅᑦ 
ᐅᑉᐱᕆᔭᑐᖃᖓᑦ 
ᓂᔾᔭᐅᓯᔭᕐᓂᖅ 
ᑐᓂᖅᑯᓯᐊᖑᒋᐊᖓ 
ᒎᑎᖖᒍᐊᓂᒃ.

ᖃᐅᔨᒪᕕᑦ?

ᑕᐃᑯ ᐊᓇᐅᓪᓚᒐᖅ
ᓇᑭᖖᒑᕐᓂᖓ: ᔭᐹᓐ

ᑭᓱᓂᒃ ᓴᓇᓯᒪᖕᒪᖔᑦ: ᕿᔪᖕᒥᑦ ᓴᓇᓯᒪᔪᖅ. ᖄᖕᒐ 
ᐃᒻᒧᒃᓯᐅᒐᐅᑉ ᐸᖕᓂᖏᑕᓪᓘᓐᓃᑦ ᐊᒥᖓᓂᑦ ᓴᓇᓯᒪᓲᑦ. 
ᐅᓪᓗᒥᕐᓂᑕᐃᑦ ᐃᓯᖏᑦ ᐊᐅᒃᑕᔫᓂᒃ ᓴᓇᓯᒪᓲᑦ.

ᑕᐃᒎᓯᖅ “ᑕᐃᑯ” ᑐᑭᖃᖅᑐᖅ ᔮᐸᓃᓯᒃᑯᑦ 
ᕿᓚᐅᔾᔭᕈᓯᖏᓐᓂᒃ. ᐊᔾᔨᒌᖏᑦᑐᓂᒃ ᐊᓇᐅᓪᓚᒐᐅᓯᓖᑦ. 
ᐊᖏᓂᖅᓴᑦ ᐊᓇᐅᓪᓚᒐᐃᑦ ᖃᑎᑐᓂᖅᓴᐅᓲᑦ. 
ᐊᓇᐅᓪᓚᒐᕋᓛᖑᓂᖅᓴᑦ ᓂᐱᖏᑦ ᓄᖅᑲᖅᓴᕋᐃᓐᓂᖅᓴᑦ, 
ᓂᐱᒃᑭᐅᓂᖅᓴᐅᓪᓗᑎᒃ, ᖃᑕᐃᑦᑐᓂᒃ ᓂᐱᖃᖅᑐᑎᒃ.

ᑕᐃᑯ ᕿᓚᐅᔾᔭᕈᓯᑐᖃᐅᔪᖅ. ᔭᐹᓐᒥ ᐊᑐᖅᑕᐅᓂᑯᐃᑦ 
1,500ᓂᒃ ᐅᑭᐅᓂᒃ! ᐊᑐᖅᑕᐅᓂᑰᔪᖅ ᑐᓴᖃᑦᑕᐅᑎᓂᕐᒧᑦ, 
ᐅᓇᑕᖅᑐᒃᓴᓄᑦ, ᑕᑯᕋᓐᓈᕈᑎᓄᑦ ᐃᓚᓕᐅᑎᓯᒪᓂᕐᒥᑦ, 
ᖁᕕᐊᓲᑎᖃᖅᑎᓪᓗᒋᑦ ᑕᑯᕋᓐᓈᖅᑎᑦᑎᑎᓪᓗᒋᓪᓗ. 

ᔮᐸᓃᓯᒃᑯᑦ ᐅᑉᐱᕆᔭᑐᖃᖃᖅᑐᑦ ᑕᐃᑰᑉ 
ᓴᓇᔭᐅᕐᖓᕐᓂᖓᓂᒃ. ᐱᓪᓗᕆᒃᑐᙳᐊᖁᑎᖓᑦ ᓯᕿᓂᖅ 
ᖁᕕᐊᓱᒍᓐᓃᓚᐅᖅᓯᒪᒻᒪᒡᒎᖅ ᖃᐃᕈᓲᑉ ᐃᓗᐊᓅᕐᓂᖅᑐᓂ, 
ᐊᓂᒃᑲᓐᓂᓚᐅᖅᓯᒪᓂᐊᕐᓂᕋᕈᓐᓃᖅᑐᓂ. ᓄᓇᕐᔪᐊᖅ 
ᑖᖅᓯᔪᒥᓂᖅ ᐊᑯᓂᐊᓗᒃ ᓯᕿᓂᖅᑕᖃᕈᓐᓃᖅᑐᒥᓂᖅ. 
ᐱᓪᓗᕆᒃᑐᖖᒍᐊᖅ ᐊᓯᐊ ᒧᒥᓕᖅᑐᒥᓂᖅ ᖃᑦᑕᐅᔭᐅᑉ 
ᖄᖓᓂ, ᑐᒃᑲᓪᓛᓪᓗᓂ. ᓂᐱᖓ ᑐᓴᕐᓂᖅᑐᒥᓂᑯᓗᐊᐱᐊᓗᒃ 
ᐱᓪᓗᕆᒃᑐᙳᐊᖁᑎᖓᑦ ᓯᕿᓂᖅ ᓄᐃᔪᕕᓂᖅ ᖃᐃᕈᓱᖕᒥ 
ᓄᓇᕐᔪᐊᖅ ᖃᐅᒪᒃᑲᓐᓂᓕᖅᑐᕕᓂᖅ.

ᐃᓱᓕᓐᓂᖓ
ᕿᓚᐅᑏᑦ ᐱᒻᒪᕆᐅᖃᑕᐅᔪᑦ ᖃᓄᐃᑦᑐᑐᐃᓐᓇᕐᓄᑦ 
ᓂᔾᔭᐅᓯᔭᐅᑎᓄᑦ. ᑭᓯᐊᓂ ᐱᓂᖅᓴᕐᔪᐊᖑᒻᒥᔪᑦ! ᐃᓄᓐᓂᑦ 
ᐃᑲᔪᕈᓐᓇᖅᑐᑦ ᑐᓴᐅᒪᖃᑎᒌᓐᓂᕐᒧᑦ ᑲᓲᒪᖃᑎᒌᓐᓂᕐᒧᓪᓗ. 
ᐃᓄᒋᐊᕌᓗᐃᑦ ᓄᓇᕐᔪᐊᓕᒫᒥ ᐱᒻᒪᕆᐅᒍᓱᑦᑐᑦ 
ᕿᓚᐅᔾᔭᕐᓂᕐᒥᒃ ᐃᓕᖅᑯᓯᖏᓐᓄᑦ.

ᖃᓄᕐᓕ ᐃᓱᒪᒋᕕᐅᒃ ᓱᒻᒪᑦ ᕿᓚᐅᔾᔭᕐᓂᖅ 
ᐱᒻᒪᕆᐊᓘᒻᒪᖔᑦ ᐊᒥᓱᓄᑦ ᐃᓕᖅᑯᓯᕐᓄᑦ?



ᐅᖃᐅᓰᑦ ᑐᑭᖏᑦ

ᓴᓇᐅᒐ: ᓄᓇᒥᙶᖏᑦᑐᖅ. ᐊᐅᒃᑕᔫᖅ ᕿᐊᖅᐸᓕᐅᔭᑦ 
ᐆᑦᑑᑎᐅᕗᑦ ᓴᓇᐅᒐᐅᕗᑦ.

ᓯᐊᓛᑦ: ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᐊᑭᓕᖅᓱᖅᑕᐅᒐᑎᒃ.

ᐅᓇᑕᖅᑎᒃᓴᐃᑦ: ᐅᓇᑕᖅᑐᒃᓴᑦ ᐊᔾᔨᒌᙱᑦᑐᓂᑦ 
ᐱᓕᕆᖃᑎᒌᑦᑐᑦ.

ᑭᐅᓪᑎᒃ ᐊᐃᕆᔅᑯᑦ: ᐃᓕᖅᑯᓯᑐᖃᐅᔪᖅ ᔪᐊᕋᑉᒥ. 

ᕿᓚᐅᑏᑦ ᐃᓕᖅᑯᓯᕆᔭᐅᔪᓄᑦ ᐱᓪᓚᕆᐅᓯᒪᖕᒪᑕ. 
ᐊᒥᓱᐊᓘᖕᒪᑕ ᕿᓚᐅᑏᑦ ᐊᔾᔨᒌᖏᑦᑐᑦ, 

ᓂᐱᖏᓪᓗ ᐊᔾᔨᒌᒐᑎᒃ. ᖃᐅᔨᒋᑦ ᕿᓚᐅᑎᓂᒃ 
ᓄᓇᕗᒻᒦᙶᖅᑐᓂᒃ ᐊᓯᖏᓐᓂᒡᓗ ᓄᓇᕐᔪᐊᒥ, 
ᖃᓄᖅ ᓂᐱᖃᕐᒪᖔᑕ, ᑭᓱᓂᒃ ᓴᓇᓯᒪᖕᒪᖔᑕ, 

ᖃᓄᕐᓗ ᐱᙳᐊᖅᑕᐅᓲᖑᒻᒪᖔᑕ.  


